Noorõ´ suusasõbra
Seo lugu juhtusi sõs, ku mu esä viil kustsõkoolin käve.

Esäl oll´ sääl paar hääd sõpra. Ütele sõbralõ miildüsi väega mäesuusataminõ. Esä pandsõ sõpruga raha kokku ja ostsõvagi sõbralõ mäesuusa´. 

A sõbra sünnipäiv oll´ suvõl. Ku sünnipäivä oll´ joba jupp aigu peetü, tul ütel sõbral mõtõ, et kingitüst om vai´a pruuvi. Sõbõr eläsi ütsekõrdsõn majan. Sääl pall´o treppe. Otsustati müüdä treppe sõitu pruuvi. Sõbra sõitsõ pall´o trepest alla ja lõpu oll´ kõvastõ. 

Äkiste juhtusi miskit uutmatut. Nimelt tull´ üts vanaprovva, keä häste es kuulõ, trepist üles. Sünnipäävälats sõitsõ tallõ õkva otsa. Muiduki oll´ tädi pikäle maan. Kõigil oll´ lõpu ku pall´o, a tädil oll´ käeluu katski. Tuuperäst kutsuti kiirabi. 

Ku nä nüüd vähä mõtli, sõs saiva arvu, et omma suurõ tseatembu temmü. Esä ja sõbra mõtliva, et lätvä haiglalõ tädikest kaema ja andis pallõma. Nii tettigi.

Haigla valvõlavvast küsüti, et kas säändselt aadressilt om keäki haiglalõ tuudu. Tohtri käest saadu vastus pandsõ näid murõtsõma. Tulõta viilkõrd miilde, et oll´ suvi. Tohtri ütel, et tuudi külh üts tädi, a saadõti hoopis tõistõ haiglalõ uuringitõlõ, kuna oll´ nakanu väega segäst juttu ajama, et keäki sõitsõ tallõ suuskõga otsa.

Esä ja tä sõbra lätsivä näost punatsõs. Nä tenssivä tohtrit viisakalõ ja tulliva haiglast tulõma. Kahjus ei olõ nä täämbädse pääväni tuud tädikest nännü ega timäst miskit kuuldnu. Ku esä sõpruga kokku saa, sõs õks tulõtadõs miilde toda suvist suusasõitu.

Keä olõs võinu arvada, et suvõl ostõtust suusapaarist tulõ sääne pahandus.

